
Rettleiar for vidaregåande skule

Undervisningsopplegg 
til NRK-serien RUS
Episode 1: Fest

Undervisningsopplegget er eit verkty for korleis du kan nytte 
NRK-serien RUS i vidaregåande opplæring.

Denne rettleiaren gjev deg tips til førebuing og gjennomføring av
episode 1. Rettleiaren skal sest i samanheng med PowerPoint-
presentasjonane.
 
Det er mest nyttig å involvere elevane i planlegging, gjennomføring og 
evaluering av undervisningsopplegget. Ved å involvere elevane får dei 
jobba med det som dei sjølve er opptekne av.

For denne episoden er det også nyttig å nytte Bonusepisoden om
rusmiddel (10 min) og tilhøyrande refleksjonsoppgåver.

Dette var ein av dei betre øktene me har hatt 
i år, kunne berre ynskje me hadde hatt noko 
slikt tidlegare, og gjerne meir tid. Serien viser 
verkelegheita!

Rus er rundt oss heile tida, fint å lære om dei 
ulike stoffa.

Elevanes evne til refleksjon knytt til val og 
avgjerder imponerer meg stort.

Det er utruleg interessant å delta i store og små 
spørsmål knytt til festing, val og påverknad det 
har på det sosiale livet til ungdomen.

Det som er så bra med dette tilbodet er at det 
er direkte knytt til kompetansemåla til skulen, 
og at det talar direkte til ungdomen på ein 
tydeleg og fordomsfri måte. Ungdommane har 
sjølve løfta fram dei dilemmaene som vert 
diskuterte, det inneheld tydeleg fakta-
opplysningar framstilt på ein pedagogisk måte.

Sitat fra

Sitat fra

ELEV

PEDAGOG

Elevar ønsker meir og betre rusundervisning i skulen. Dei ynskjer fakta 
og ikkje ein peikefinger. Dei ynskjer ein arena der dei kan diskutere og 
reflektere saman med medelevane og trygge vaksne.

Denne undervisningsøkta handlar om glede og risiko ved rusbruk. Målet 
er å gje elevane informasjon som gir dei eit grunnlag for å ta eigne val. 
Dei skal reflektere over ulike situasjonar som kan oppstå på fest, og 
diskutere korleis ein kan feste trygt og ta vare på seg sjølve og andre.

Korleis feste trygt?
Korleis ta vare på kvarandre?

Mål og tema

Sjå vedlegget med Ungdata-resultat og statistikk. Bruk presentasjonen 
eller legg inn og presenter statistikk som er relevant i Power Point-
presentasjonen til episode 1. Finn lokale Ungdata-tal eller ta kontakt 
med ditt regionale KORUS.

Statistikk

Tips for å kartleggje lokalt i klasserommet

Nyt Polly-appen (den finn du på Teams) eller andre verktøy.

Eksempel på spørsmål

• Kjenner du nokon som brukar illegale rusmiddel?
• Kor ofte drikk du alkohol?
• Kva type alkohol brukar du?
• Kor sannsynleg er det at du vil prøve eit illegalt rusmiddel rusmiddel?
• Har du fått tilbod om illegale rusmiddel på fest?

Refleksjonar i etterkant av statistikk og klasselokal kartleggjing

• Kor vanleg er det å ruse seg blant dei du kjenner?
• Kvifor trur du det er skilnad på rusbruk ut frå kvar i Noreg ein bur?
• Kva vart du mest overraska over av statistikken som vart presentert?

https://www.ungdata.no
https://korus.no/om-oss

Episode 1: Fest

I serien RUS på NRK skal Leo finne sanninga om rus – 
på godt og vondt.

Å vere ung er å teste livet. Og kanskje rusen. Men det 
er ikkje alt du treng å teste sjølv. Leo Ajkic dreg på fest.

Sjå episoden

https://tv.nrk.no/se?v=KMTE31001720

Gruppearbeid
Sjå gjennom refleksjonsspørsmål, praktiske øvingar og leikar før du 
utarbeider og gjennomfører undervisningsopplegget. Nokre av 
oppgåvene er tenkt gjennomført før episoden vert vist. Sett saman 
grupper og vel oppgåver, gjerne saman med elevane.

Avtal med elevane når og korleis læraren skal vere til stades i 
gjennomføringa av oppgåvene. Mange elevar gjev uttrykk for at det blir 
betre samtalar utan lærar til stades. Nokre elevar kan for eksempel ta eit 
medansvar for refleksjonsspørsmåla. Ein kan også avtale at læraren skal 
vere til stades, men då i ei litt anna rolle, og som ein trygg vaksenperson.

I tillegg til oppgåvene som er eksemplifisert her, kan undervisnings-
opplegget knyttast til eit større og gjerne tverrfagleg arbeid. Sjekk ut 
aktuelle kompetansemål i ulike studiefag.

Metoden IGP (individ – gruppe – plenum) kan vere ein metode å nytte i 
arbeidet med refleksjonsspørsmåla. Metoden går gjennom tre trinn:

1) elevane tenker litt sjølve
2) reflektere og diskutere i grupper
3) presentere i plenum

• Kva vil det seie å feste trygt? Prøv å bli einige om nokre konkrete
punkt som er viktige for å feste trygt.

• Korleis vil du ta vare på andre, og korleis vil du bli tatt vare på når du
er på fest?

• Ein på festen set seg i bilen for å køyre. Du veit at personen har
drukke alkohol. Gjer du noko? Eventuelt kva? Kva gjer du om ein
person som kanskje er rusa, tilbyr seg å køyre deg? Korleis veit du om
ein person du køyrer med ikkje er rusa?

• Du blir tilbydd ulovlege rusmiddel av ein kjenning på fest og seier nei.
Kva gjer du vidare? Gjer du noko for at andre ikkje skal bli tilbydd?
Seier du frå til nokon?

Refleksjonsspørsmål

• Finst det press for å ruse seg på fest? Viss ja, korleis viser presset
seg? Korleis kan ein eventuelt stå imot det?

• Korleis kan du vite at ulovlege rusmiddel er “reine”?
• Russen sin flørt med symbol og ulovlege rusmiddel, kva tenker du

om det?
• Kva gjer du viss du ser nokon som rusar seg på ulovlege rusmiddel?
• Du finn ein ungdom liggjande ute og får ikkje kontakt med

vedkomande. Kva gjer du? Kva ville du at andre skulle gjort viss dei
fann deg slik?

• Kva gjer du viss nokon blir for fulle på fest?
• Kven ringer du viss festen kjem ut av kontroll?

• Påstandsleik
• Rollespel
• Lage sjekkliste

Påstandsleik
Kvar krok i klasserommet representerer ein påstand. Elevane stiller seg i 
ei krok og skal forsvare påstanden sjølv om dei ikkje er einige i den. Gjer 
om refleksjonsspørsmåla eller la elevane finne eigne 
påstandar som dei synest er aktuelle til temaet.

Rollespel
Elevane tar ulike roller og lagar eit lite skodespel med utgangspunkt i 
refleksjonsspørsmål. Det kan vere lettare å ta på seg ein rolle enn å dele 
personlege erfaringar. 

Sjekkliste
Elevane utarbeider ei sjekkliste for trygg festing. Set saman grupper. 
Kvar gruppe lagar ei liste med råd dei synest er lure og nyttige å tenke 
på når dei skal på fest.     
Gruppene presenterer listene for kvarandre. Kva er likt og ulikt hos 
gruppene? Bli einige om nokre felles punkt for korleis ein kan feste trygt 
og korleis ein kan ta vare på kvarandre på fest. 

Praktiske øvingar og leikar

Sjå filmsnutten “Tilbakeblikk på russetida”

Sjå filmsnutten

Sjå filmen

https://tv.nrk.no/se?v=KMTE31003120&t=1069s

Gje informasjon om kva det er klokt å gjere og kven ungdommar kan ta 
kontakt med om nokon blir fulle, bevisstlause eller neddopa. Informer om 
viktigheita av å ringje 113, og at det er straffbart å forlate ein person i ein 
hjelpelaus tilstand, jf. Straffelova §288.

Diskuter moglegheitene for hjelp dersom elevane er bekymra for seg sjølve 
eller ein ven. Presenter og gje kontaktinformasjon til hjelpeapparatet ved 
skulen din og andre aktuelle hjelpetenester i eigen kommune/bydel og 
eventuelt andre stader.

Gje informasjon om nettressursen til RUSinfo, der elevane mellom anna kan 
finne informasjon om ulike rusmiddel og få rettleiing via chat.

Kontaktinformasjon ved 
bekymring

Undervisningsopplegget er utvikla i et samarbeid mellom elevar, 
pedagogar og andre fagfolk i Vestfold og Telemark Fylkeskommune, 

pårørande, Rocket-Man, RUSinfo, NRK Skole og KORUS. 

